ՆԱԽԱԳԻԾ

ԱՐՁԱՆԱԳՐԱՅԻՆ

ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՊՐԱՆՔԱՅԻՆ ՆՇԱՆԻ ՆԿԱՏՄԱՄԲ ԲԱՑԱՌԻԿ 

ԻՐԱՎՈՒՆՔԻ ՍՊԱՌՄԱՆ ՏԱՐԱԾԱՇՐՋԱՆԱՅԻՆ ՍԿԶԲՈՒՆՔԻ ԳՈՐԾՈՂՈՒԹՅԱՆ ՊԱՅՄԱՆՆԵՐՈՒՄ` ՏՆՏԵՍՎԱՐՈՂ ՍՈՒԲՅԵԿՏՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ՄԻՋՈՑԱՌՈՒՄՆԵՐԻ ՊԼԱՆԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ

1. Հավանություն տալ Եվրասիական տնտեսական միության շրջանակներում Հայաստանի Հանրապետությունում ապրանքային նշանի նկատմամբ բացառիկ իրավունքի սպառման տարածաշրջանային սկզբունքի գործողության պայմաններում` տնտեսվարող սուբյեկտներին պետական աջակցության միջոցառումների (այսուհետ՝ միջոցառումներ) պլանին` համաձայն հավելվածի:

2. Միջոցառումների պլանի իրականացման պատասխանատու պետական կառավարման մարմինների ղեկավարներին`

1) սահմանել միջոցառումների իրականացման պատասխանատու ստորաբաժանում (ստորաբաժանումներ), ինչպես նաև միջոցառումների իրականացման հսկողության պատասխանատուներ: 

2) միջոցառումների յուրաքանչյուր կետի կատարման ժամկետի ավարտին հաջորդող 10-օրյա ժամկետում ՀՀ միջազգային տնտեսական ինտեգրման և բարեփոխումների նախարարություն ներկայացնել հաշվետվություն` տվյալ կետով սահմանված միջոցառման կատարման մասին: 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                  ՎԱՐՉԱՊԵՏ



           
ՀՈՎԻԿ ԱԲՐԱՀԱՄՅԱՆ

ՀԱՎԵԼՎԱԾ

Միջոցառումների պլան

Եվրասիական տնտեսական միության շրջանակներում Հայաստանի Հանրապետությունում ապրանքային նշանի նկատմամբ բացառիկ իրավունքի սպառման տարածաշրջանային սկզբունքի գործողության պայմաններում` տնտեսվարող սուբյեկտներին պետական աջակցության 

	
	Գործողության անվանումը
	Պատասխանատու
	Կատարման ժամկետը

	1.
	Հայաստանի Հանրապետությունում ապրանքային նշանի նկատմամբ այլ անձի բացառիկ իրավունքին առնչվող գործունեություն իրականացնող զուգահեռ ներմուծումներ իրականացնող տնտեսվարող սուբյեկտների բացահայտում և հաշվառում: 
	ՀՀ ֆինանսների նախարարություն

 ՀՀ էկոնոմիկայի նախարարություն


	Հոկտեմբեր 2015թ.

	2.
	Հայաստանի` Եվրասիական տնտեսական միության անդամակցության պայմաններում զուգահեռ ներմուծողներին օրենսդրության փոփոխությունների և գործող օրենսդրության պարզաբանումների տրամադրում:
	ՀՀ էկոնոմիկայի նախարարություն


	Պարբերաբար 2015-2018թթ.

	3.
	«Եվրասիական տնտեսական միության մասին» պայմանագրի 26-րդ հավելվածի Արձանագրության V բաժնով սահմանված ապրանքային նշանի նկատմամբ բացառիկ իրավունքների սպառման սկզբունքի կիրառման արդյունքում հնարավոր հետևանքների վերաբերյալ ուսումնասիրությունների իրականացում և ազդեցության գնահատում:
	ՀՀ էկոնոմիկայի նախարարություն


	Հուլիս 2016թ. 

	4.
	Աջակցություն զուգահեռ ներմուծողներին՝ ապրանքային նշանի իրավատիրոջ հետ բանակցություններ վարելու հարցում, որպես առևտրային ներկայացուցիչներ կամ դիստրիբյուտորներ վերջիններիս հետ համագործակցության նպատակով: 
	ՀՀ էկոնոմիկայի նախարարություն


	Պարբերաբար 2015-2018թթ.

	5.
	Մտավոր սեփականության գործակալության աշխատակազմում պատասխանատու աշխատանքային խմբի ստեղծում` ապրանքային նշանի նկատմամբ բացառիկ իրավունքի միջազգային սկզբունքի սպառման հետ կապված այցելուներին խորհրդատվության տրամադրման նպատակով:
	ՀՀ էկոնոմիկայի նախարարություն
	Սեպտեմբեր 2015թ. 

	6.
	ՀՀ էկոնոմիկայի նախարարության  կայք-էջում` Հայաստանի Հանրապետությունում ապրանքային նշանի նկատմամբ բացառիկ իրավունքի տարածաշրջանային սպառման սկզբունքների և  իրականացվող անհրաժեշտ օրենսդրական փոփոխությունների  մասին տեղեկատվության տեղադրում: 
	ՀՀ էկոնոմիկայի նախարարություն
	Հոկտեմբեր 2015թ. 

	7.
	Մտավոր սեփականության գործակալության աշխատակազմում «թեժ գծի» կազմակերպում, որտեղ կընդունվեն և կվերլուծվեն «զուգահեռ ներմուծմանն» առնչվող բանավոր հարցերն ու առաջարկությունները:
	ՀՀ էկոնոմիկայի նախարարություն
	Սեպտեմբեր 2015թ. 

	8.
	Վերապատրաստման ցանկություն հայտնածների (զուգահեռ ներմուծողների) բազայի ստեղծում, որն իր մեջ կներառի նաև զբաղվածության կարգավորման պետական ծրագրերի շրջանակներում մասնագիտական ուսուցման դասընթացներում ընդգրկվելու ցանկություն հայտնած անձանց:
	ՀՀ էկոնոմիկայի նախարարություն 

ՀՀ աշխատանքի և սոցիալական հարցերի նախարարություն
	Դեկտեմբեր 2015թ. 


ՀԻՄՆԱՎՈՐՈՒՄ

«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՊՐԱՆՔԱՅԻՆ ՆՇԱՆԻ ՆԿԱՏՄԱՄԲ ԲԱՑԱՌԻԿ 

ԻՐԱՎՈՒՆՔԻ ՍՊԱՌՄԱՆ ՏԱՐԱԾԱՇՐՋԱՆԱՅԻՆ ՍԿԶԲՈՒՆՔԻ ԿԻՐԱՌՄԱՆ ՆՊԱՏԱԿՈՎ` ՏՆՏԵՍՎԱՐՈՂ ՍՈՒԲՅԵԿՏՆԵՐԻՆ ՊԵՏԱԿԱՆ ԱՋԱԿՑՈՒԹՅԱՆ ՄԻՋՈՑԱՌՈՒՄՆԵՐԻ ՊԼԱՆԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը

«Եվրասիական տնտեսական միության շրջանակներում Հայաստանի Հանրապետությունում ապրանքային նշանի նկատմամբ բացառիկ իրավունքի սպառման տարածաշրջանային սկզբունքի գործողության նպատակով` տնտեսվարող սուբյեկտներին պետական աջակցության միջոցառումների պլանին հավանություն տալու մասին» Հայաստանի Հանրապետության կառավարության արձանագրային որոշման նախագծի ընդունումը պայմանավորված է «Հայաստանի Հանրապետության` «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» պայմանագրի 3-րդ հավելվածի 68-րդ կետով սահմանված դրույթների կատարման անհրաժեշտությամբ:

2. Ընթացիկ իրավիճակը և խնդիրները

«Եվրասիական տնտեսական միության մասին» պայմանագրի 26-րդ հավելվածի Արձանագրության V բաժնով սահմանված է Եվրասիական տնտեսական միության ապրանքային նշանի նկատմամբ բացառիկ իրավունքի սպառման սկզբունքը, այն է` անդամ պետությունների տարածքներում կիրառվում է ԵԱՏՄ ապրանքային նշանի, ապրանքային նշանի նկատմամբ բացառիկ իրավունքների սպառման սկզբունքը, համաձայն որի տվյալ ապրանքային նշանի, ԵԱՏՄ ապրանքային նշանի օգտագործումը չի համարվում ԵԱՏՄ ապրանքային նշանի, ապրանքային նշանի բացառիկ իրավունքի խախտում՝ այն ապրանքների նկատմամբ, որոնք իրավաչափորեն դրվել են քաղաքացիական շրջանառության մեջ անդամ պետությունների տարածքում՝ անմիջականորեն ապրանքային նշանի և (կամ) ԵԱՏՄ ապրանքային նշանի իրավատիրոջ կամ այլ անձանց կողմից վերջինիս համաձայնությամբ։

Տարածաշրջանային սկզբունքով բացառիկ իրավունքի սպառման դեպքում ապրանքի ներմուծումը տարածաշրջանի մեկ երկիր (օրինակ` ցանկացած ԵԱՏՄ պետություն) հանգեցնում է ապրանքի նկատմամբ բացառիկ իրավունքների սպառման ողջ տարածաշրջանի համար (ԵԱՏՄ բոլոր երկրներում) և ապրանքը կարող է ազատ տեղաշարժվել տարածաշրջանի բոլոր երկրներում, սակայն զուգահեռ ներմուծումը տվյալ տարածաշրջանում արգելվում է:

Զուգահեռ ներմուծում անվանում են ապրանքային նշանի իրավատիրոջ թույլտվությամբ մակնշված իրեն պատկանող ապրանքային նշանով բնօրինակ ապրանքների ներմուծումը այլ երկրի տարածք առանց վերջինիս հետ համաձայնեցման: Այդպիսի ներմուծումը սովորաբար իրականացվում է այլ ընկերությունների կողմից, որոնք չեն համարվում պաշտոնական դիստրիբյուտորներ: Այլ կերպ ասած, այդ ապրանքները ներմուծվում են պաշտոնական դիստրիբյուտորների հետ զուգահեռ ուղիներով:

Հաշվի առնելով, որ ներկայումս հանրապետությունում գործում են մեծաքանակ «զուգահեռ ներմուծողներ»` տարածաշրջանային սկզբունքով բացառիկ իրավունքի սպառման դեպքում «զուգահեռ ներմուծողների» համար կառաջանան խնդիրներ` կապված աշխատանքային գործունեությունը նույն սկզբունքով շարունակելու հետ:

Այդ իսկ նպատակով «Հայաստանի Հանրապետության` «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» պայմանագրի (այսուհետ` Պայմանագիր) 3-րդ հավելվածի 65-րդ կետի համաձայն` 2014թ. մայիսի 29-ի Եվրոպական տնտեսական միության մասին պայմանագրի 26-րդ հավելվածի V բաժնի դրույթը Հայաստանի Հանրապետության կողմից կկիրառվի Պայմանագիրն ուժի մեջ մտնելու պահից 3 տարի անց:

Նպատակահարմար է նշված երեք տարիների ընթացքում իրականացնել միջոցառումներ` ուղղված «զուգահեռ ներմուծողների» խնդիրների լուծմանը, քանի որ  2018թ. հունվարի 2-ից Հայաստանի Հանրապետությունում կարգելվեն զուգահեռ ներմուծումները:

Հաշվի առնելով վերոգրյալ հանգամանքը` Պայմանագրի 3-րդ հավելվածի 68-րդ կետով սահմանվել է դրույթ, ըստ որի` Պայմանագրի ուժի մեջ մտնելու պահից 6 ամսվա ընթացքում Հայաստանի Հանրապետությունը կմշակի և կհաստատի Հայաստանի Հանրապետությունում ապրանքային նշանի նկատմամբ բացառիկ իրավունքի սպառման տարածաշրջանային սկզբունքի գործողության պայմաններում գործունեության իրականացմանը տնտեսվարող սուբյեկտների հարմարվելուն ուղղված միջոցառումների պլան: 

3. Տվյալ բնագավառում իրականացվող քաղաքականությունը

Մտավոր սեփականության օբյեկտների իրավական պահպանության համակարգի շարունակական արդիականացում և ներդաշնակեցում միջազգային չափորոշիչներին, դրանց առևտրայնացման և տնտեսության արդիականացման կարիքներին ծառայեցնելու արդիական համակարգերի ձևավորում:

4. Կարգավորման նպատակը և բնույթը 

Եվրասիական տնտեսական միության շրջանակներում Հայաստանի Հանրապետությունում ապրանքային նշանի նկատմամբ բացառիկ իրավունքի սպառման տարածաշրջանային սկզբունքի գործողության պայմաններում` պետական աջակցության միջոցով զուգահեռ ներմուծողների հետագա գործունեության հետ կապված խնդիրների լուծում:

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանն այլ ինստիտուտներ և անձինք չեն ներգրավվել:

6. Ակնկալվող արդյունքը

Նախագծի ընդունումը թույլ կտա համապատասխան գործողությունների իրականացման արդյունքում ստեղծել նախադրյալներ զուգահեռ ներմուծողների աշխատանքային գործունեությունը շուկայի նոր պահանջներին համապատասխան ուղղորդելու համար:  

7. Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ ՇՐՋԱՆԱԿՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԱՊՐԱՆՔԱՅԻՆ ՆՇԱՆԻ ՆԿԱՏՄԱՄԲ ԲԱՑԱՌԻԿ 

ԻՐԱՎՈՒՆՔԻ ՍՊԱՌՄԱՆ ՏԱՐԱԾԱՇՐՋԱՆԱՅԻՆ ՍԿԶԲՈՒՆՔԻ ԿԻՐԱՌՄԱՆ ՆՊԱՏԱԿՈՎ` ՏՆՏԵՍՎԱՐՈՂ ՍՈՒԲՅԵԿՏՆԵՐԻՆ ՊԵՏԱԿԱՆ ՄԻՋՈՑԱՌՈՒՄՆԵՐԻ ՊԼԱՆԻՆ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ
	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1. 
	ՀՀ գյուղատնտեսության նախարարություն 

(31.08.2014թ. NՍԿ/ՀԾ-2/4075-14)
	Նախագծի և հավելվածի վերնագրերում, ինչպես նաև նախագծի առաջին կետում «աջակցության» բառից առաջ լրացնել «պետական» բառը:
	Ընդունվել է;
	Կատարվել է համապատասխան լրացում:

	2. 
	ՀՀ արդարադատության նախարարություն  (11.02.2015թ. N 01/14/1146-15)
	Նախագիծն անհրաժեշտ է Հայաստանի Հանրապետության արդարադատության նախարարություն ներկայացնել շահագրգիռ պետական կառավարման մարմինների կարծիքների և ՀՀ էկոնոմիկայի նախարարության իրավաբանական ստորաբաժանման /իրավաբանի/ իրավական-փորձագիտական եզրակացության հետ միասին՝ հաշվի առնելով «Իրավական ակտերի մասին» Հայաստանի Հանրապետության օրենքի 28-րդ և 31-րդ հոդվածների դրույթները:
	Ընդունվել է ի գիտություն:
	

	3. 
	ՀՀ էներգետիկայի և բնական պաշարների նախարարություն

(N05/22.2/3603-15

10.07.2015)
	Դիտողություններ և առաջարկություններ չկան:


	Ընդունվել է ի գիտություն
	

	4. 
	ՀՀ տրանսպորտի նախարարություն

(N02/16.1/8093-15  14.07.2015թ.)
	Դիտողություններ և առաջարկություններ չկան:


	Ընդունվել է ի գիտություն:
	

	5. 
	ՀՀ աշխատանքի և սոցիալական հարցերի նախարարություն

(NԱԱ/ԼՆ/6058-15  10.07.2015թ.)


	Առաջարկում ենք նախագծի հավելվածի                  8-րդ կետը շարադրել հետևյալ խմբագրությամբ. «8.Վերապատրաստման ցանկություն հայտնածների (զուգահեռ ներմուծողների) բազայի ստեղծում, որն իր մեջ կներառի նաև զբաղվածության կարգավորման պետական ծրագրերի շրջանակներում մասնագիտական ուսուցման դասընթացներում ընդգրկվելու ցանկություն հայտնած անձանց:»:
	Ընդունվել է;
	Կատարվել է համապատասխան լրացում:

	6. 
	ՀՀ ֆինանսների նախարարություն  (17.07.2015թ. N 01/11-1/18763-15)
	Դիտողություններ և առաջարկություններ չկան:


	Ընդունվել է ի գիտություն:
	

	7. 
	ՀՀ արտաքին գործերի նախարարություն
	- Որոշման հավելված հանդիսացող միջոցառումների պլանի 3-րդ կետի «Գործողության անվանումը» աղյուսակում հստակեցնել «պայմանագրային դրույթ» արտահայտությունը` վկայակոչելով «Եվրասիական տնտեսական միության մասին» պայմանագրի համապատասխան նորմերը, որոնք նշված են որոշման նախագծի հիմնավորման մեջ` «Եվրասիական տնտեսական միության մասին» պայմանագրի XXIII բաժին և «Մտավոր սեփականության օբյեկտների նկատմամբ իրավունքների պահպանության և պաշտպանության մասին» արձանագրություն («Եվրասիական տնտեսական միության մասին» պայմանագրի 26-րդ հավելված).

- միջոցառումների պլանի 4-րդ կետի «Պատասխանատու» աղյուսակից հանել ՀՀ արտաքին գործերի նախարարությանը` հաշվի առնելով ՀՀ կառավարության 2002թ. հուլիսի 11-ի թիվ 1231-Ն որոշմամբ հաստատված ՀՀ էկոնոմիկայի նախարարության մտավոր սեփականության գործակալության կանոնադրության 8-րդ կետի է) ենթակետի դրույթները: 
	Ընդունվել է:
Ընդունվել է:
	Խմբագրվել է ըստ պահանջվող ձևի:
Հանվել է «ՀՀ արտաքին գործերի նախարարություն» բառերը:

	8. 
	ՀՀ միջազգային ինտեգրման և բարեփոխումների նախարարություն

(10.08.2015թ.

N 01/553-15)
	Դիտողություններ և առաջարկություններ չկան:


	
	

	9. 
	ՀՀ արդարադատության նախարարություն

(29.07.2015թ.

N 02/14/9191-15)
	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Եվրասիական տնտեսական միության շրջանակներում Հայաստանի Հանրապետությունում ապրանքային նշանի նկատմամբ բացառիկ իրավունքի սպառման տարածաշրջանային սկզբունքի կիրառման նպատակով` տնտեսվարող սուբյեկտներին պետական աջակցության միջոցառումների պլանին հավանություն տալու մասին»  Հայաստանի Հանրապետության կառավարության արձանագրային որոշման նախագծի վերաբերյալ

1/ Նախագծի վերնագրի մեջ խոսքը գնում է Եվրասիական տնտեսական միության շրջանակներում Հայաստանի Հանրապետությունում ապրանքային նշանի նկատմամբ բացառիկ իրավունքի սպառման տարածաշրջանային սկզբունքի կիրառման նպատակով` տնտեսվարող սուբյեկտներին պետական աջակցության միջոցառումների պլանի մասին, մինչդեռ նախագծի 1-ին կետում խոսքը գնում է Եվրասիական տնտեսական միության շրջանակներում Հայաստանի Հանրապետությունում ապրանքային նշանի նկատմամբ բացառիկ իրավունքի սպառման տարածաշրջանային սկզբունքի գործողության պայմաններում` տնտեսվարող սուբյեկտներին պետական աջակցության միջոցառումների պլանի մասին: Այս առումով վերոնշյալ դրույթները անհրաժեշտ է համապատասխանեցնել միմյանց՝ նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի դրույթները.

2/ Նախագծի հավելվածի 2-րդ կետի 3-րդ սյունակից անհրաժեշտ է հանել «ՀՀ արդարադատության նախարարություն» բառերը, քանի որ ՀՀ արդարադատության նախարարությունը պատրաստ է համագործակցել նախագծով նախատեսված միջոցառումների իրականացմանը միայն կոնկրետ իրավական ակտերի նախագծերի վերաբերյալ պետական փորձաքննություն իրականացնելու միջոցով՝ հաշվի առնելով «Իրավական ակտերի մասին» Հայաստանի Հանրապետության օրենքի 31-րդ հոդվածի դրույթները:

3/ Հայաստանի Հանրապետության կառավարություն 2002 թվականի հուլիսի 11 N 1231-Ն որոշմամբ հաստատված ՀՀ էկոնոմիկայի նախարարության մտավոր սեփականության գործակալության կանոնադրությանը համաձայն՝ ՀՀ էկոնոմիկայի նախարարության (այսուհետ` նախարարություն) աշխատակազմի մտավոր սեփականության գործակալությունը (այսուհետ` գործակալություն) նախարարության աշխատակազմի առանձնացված ստորաբաժանում է, որն օրենքով, իսկ առանձին դեպքերում նաև Հայաստանի Հանրապետության օրենսդրությամբ նախատեսված դեպքերում իրականացնում է գործառույթներ ապրանքային ու սպասարկման նշանների բնագավառում: Քանի որ ապրանքային ու սպասարկման նշանների բնագավառին վերաբերող իրավական ակտերը կիրառող մարմին հանդիսանում է ՀՀ էկոնոմիկայի նախարարությունը, ապա «Իրավական ակտերի մասին» ՀՀ օրենքի 87-րդ հոդվածի 2-րդ մասի համաձայն հենց ՀՀ էկոնոմիկայի նախարարությունը կարող է նախագծի հավելվածի 2-րդ կետի 2-րդ սյունակում նշված իրավական ակտերի վերաբերյալ պարզաբանումներ տալ.

4/ Նախագիծն անհրաժեշտ է համաձայնեցնել Հայաստանի Հանրապետության արտաքին գործերի նախարարության հետ:
	1/Ընդունվել է:

2/Ընդունվել է:

3/Ընդունվել է:

4/Ընդունվել է ի գիտություն:
	1/Վերնագիրը համապատասխանեցվել է 1-ին կետին:

2/Հանվել է:

4/ Համաձայնեցվել է:


Կատարող` Արդյունաբերության զարգացման վարչություն 
Սամվել Պաևանյան 011-597-146


